
CANSELOR KOLEJ UNIVERSITI ISLAM MELAKA 
(KUIM)

Setinggi-tinggi kesyukuran ke hadrat Ilahi kerana dengan limpah kurnia dan rahmatnya penerbitan 
Prospektus akhirnya berjaya dihasilkan. Tahniah dan syabas saya ucapkan kepada sidang 
editorial yang pastinya bertungkus-lumus dalam memastikan sebuah rujukan untuk bakal-bakal 
pelajar Diploma Syariah Islamiyyah, Diploma Usuluddin dan Diploma Tahfiz wal Qiraat.

Alhamdulillah dengan izin Allah SWT, pada tanggal 13 Oktober 2011 yang lalu, Kolej Universiti 
Islam Melaka dan Jamiyah Singapura telah memeterai satu memorandum perjanjian untuk 
menawarkan Program Diploma Syariah Islamiyyah di Singapura. Saya mengucapkan syabas 
kerana kerjasama KUIM dan Jamiyah telah menghasilkan satu lagi pencapaian yang boleh 
dibanggakan iaitu pemetraian memorandum perjanjian di Palembang pada tanggal 2 Oktober 
2012 sempena Konvensyen DMDI ke 13 untuk meluaskan lagi pilihan pengajian Islam di Singapura 
dengan menawarkan dua lagi program pengajian KUIM iaitu Diploma Usuluddin dan Diploma 
Tahfiz wal Qiraat. 

Saya amat berbesar hati dengan komitmen yang tinggi dalam kelangsungan hubungan akademik 
KUIM dan Jamiyah Singapura sehingga mencetuskan satu  kerjasama yang amat baik. Selain 
sesi taklimat yang cukup bertenaga, kerjasama kedua institusi pendidikan ini telah melahirkan 
program-program bermutu buat manfaat para pelajar dan kini membawa kepada pelancaran dua 
lagi program baru iaitu  Diploma Pengajian Islam Usuluddin dan Diploma Tahfiz wal Qiraat.

Kesemua diploma pengajian Islam ini tidak hanya tertumpu kepada mata pengajaran Islam 
semata-mata. Ia merangkumi kesepaduan pengajian yang bertunjangkan teras pengajian Islam 
merangkumi Fiqh, Usul Fiqh, Aqidah dan Tilawah Al-Quran dengan dihubungjalinkan dengan 
pengajian kontemporari seperti Kenegaraan, Ekonomi, Statistik dan Kaedah Penyelidikan. Inilah 
kekuatan dan keunikan pengajian Islam kini yang harmoni sifatnya. Terdapat juga beberapa subjek 

KATA-KATA ALUAN DARI

YANG AMAT BERHORMAT TAN SRI (DR.) 
HAJI MOHD ALI BIN MOHD RUSTAM

lain yang turut ditawarkan sebagai pelengkap kepada kursus ini bagi memastikan para pelajar 
mendapat kemahiran yang diperlukan di lapangan pekerjaan apabila tamat pengajian mereka 
suatu hari nanti. 

Selain itu, pelajar turut dilatih untuk menyelesaikan isu-isu semasa berpandukan teori pengajaran 
bagi memastikan pelajar bukan sahaja mampu memahami sukatan silibus, malah turut 
berkebolehan mengaplikasi teori tersebut untuk mengatasi isu polemik atau konflik yang wujud 
dalam realiti masyarakat kini. 

Keunikan pengajian yang ditawarkan di KUIM jika diimbas kembali sejarahnya, ia melambangkan 
wujudnya unsur-unsur tawazun atau perimbangan yang kini menjadi tunggak utama dalam 
Tasawwur Islami yang kini menjadi sandaran utama dalam pemerkasaan tamadun sesebuah 
bangsa dan negara. Buktinya pengajian yang ditawarkan di KUIM menitikberatkan perimbangan 
antara pengajian Islam dengan pengajian konvensional seperti yang tertera dalam komentar 
awalan ini. 

Seperkara lagi yang ingin dikongsi bersama ialah, pengajian yang dijalankan di KUIM, mempunyai 
unsur Ilahiyyat (ketuhanan) dengan mengutamakan pengajian Al-Quran, Aqidah dan Akhlak. Ini 
dapat memastikan bahawa pembangunan modal insan menurut acuan Islam yang diterapkan 
dalam pendidikan dapat diaplikasikan dengan jayanya. Hasilnya para graduan yang dilahirkan 
mampu menjadi contoh kepada masyarakat dengan nilai integriti dan akhlak yang mulia dan 
terpuji. 

Akhir kata, semoga program-program Diploma KUIM yang dikendalikan Jamiyah Singapura dapat 
dilaksanakan dengan jayanya  sehingga melahirkan cendiakawan dalam bidang pengajian Islam 
berfungsi serta memberi sumbangan kepada masyarakat dan negara.   

Saya sudahi dengan wabillahi taufik walhidayah, wassalamualaikum wbt. 

Sekian, terima kasih. 

KATA-KATA ALUAN DARI

PRESIDEN, JAMIYAH SINGAPURA
Assalamualaikum  Wr Wb

Salam Sejahtera

Syukur Alhamdulillah, Pusat Pendidikan Jamiyah (JEC) telah dapat mara ke-hadapan setapak lagi 
dalam menuju ke-arah wawasan mewujudkan para cendikiawan agama. Saya amat gembira JEC 
telah dapat berperanan menawarkan kursus-kursus pendidikan agama di peringkat Diploma dan 
Ijazah menambahkan lagi satu peluang bagi masyarakat kita meningkatkan ilmu pengetahuan 
agama. Apa sahaja ilmu yang diraih tentunya dapat dimanfaatkan satu hari kelak kerana jika 
kurikulum pendidikan sentiasa disemak pasti ianya akan terus relevan memenuhi kehendak 
semasa.

Pusat Pendidikan Jamiyah sentiasa meningkatkatkan taraf ilmu pengetahun yang diajarkan dengan 
menggunakan kaedah terkini melalui pendekatan yang unik dan bermutu tinggi memanfaatkan 
pengalaman dan jaringan kerjasama dengan institusi-institusi terkemuka. Saya amat berterima 
kasih kepada Kolej Universiti Islam Melaka (KUIM) kerana sentiasa terbuka dan bersedia untuk 
bekerjsama dengan pihak Pusat Pendidikan Jamiyah bagi mengendalikan kursus-kursus Diploma 
Syariah Islamiyyah, Diploma Tahfizz Wal Qiraat, Diploma Usuluddin dan  meneroka ke-bidang-
bidang lain  demi menganjurkan kursus-kursus di peringkat yang lebih tinggi lagi.
  
Prospektus yang  berada di tangan anda amatlah penting untuk anda teliti bagi mengetahui 
dengan lebih lanjut lagi akan butiran kursus-kursus Diploma yang dikelolakan JEC. Harap luangkan 
sedikit masa untuk  membaca dan memahami  isi kandungnya sebelum membuat keputusan yang 
penting yang akan menentukan kerjaya dan masa depan anda.  Saya menyeru kepada semua 
bakal penuntut agar membuat keputusan bijak  dengan mendaftar dan tidak berlenggah lagi 
kerana tempat terhad. Rebutlah peluang keemasan ini agar anda dapat menjadi seorang asatizah 
yang bertauliah. Semoga segala niat suci anda diredhai dan diberkati Allah SWT. Sekian

Salam Ukhuwah,

PROF (ADJUNG) DR MOHD HASBI BIN ABU BAKAR 

KATA-KATA ALUAN DARI

TIMBALAN NAIB CANSELOR MEMANGKU TUGAS-
TUGAS NAIB CANSELOR KOLEJ UNIVERSITI ISLAM 
MELAKA
Bismillahirrahmanirrahim
Assalammualaikum Warahmatullahi Wabarakatuh
Salam Sejahtera

Alhamdulillah dengan berkat dan inayah Allah SWT, Kolej Universiti Islam Melaka (KUIM) merupakan 
sebuah Institusi Pengajian Tinggi Swasta (IPTS) milik penuh Kerajaan Negeri Melaka bukan sahaja 
menjadi pelengkap IPT di Malaysia malah KUIM telah membuktikan bahawa mampu melahirkan 
graduan dan modal insan yang cemerlang dan terbilang. Disamping itu, KUIM berupaya membina 
dan menjalinkan jaringan akademik di persada antarabangsa antaranya menjalinkan kerjasama 
dengan beberapa buah universiti luar negara seperti Universiti Sriwijaya Palembang, Indonesia, 
College of Management and Technology, Sri Lanka, International Peace University, South Africa, 
Pembrokeshire College, University of East London, Universiti Brunei Darussalam, University of 
Ballarat Australia, The Islamic University Baghdad, Universiti Al-Azhar, Mesir dan banyak lagi 
termasuk di Jamiyah Education Centre,  Singapura.

Saban tahun, KUIM berjaya melahirkan graduan yang cemerlang dalam bidang masing-masing 
seperti Pengajian Islam, Sastera dan Sains Sosial, Psikologi, Kaunseling, Pengurusan Hospitaliti, 
Kejururawatan, Sains dan Teknologi, dan Perniagaan dan Perakaunan. KUIM juga memastikan 
kebolehpasaran graduan setanding dengan graduan lain di Malaysia serta komited dalam 
memastikan setiap program yang ditawarkan mendapat kelulusan dan pengiktirafan Agensi 
Kelayakan Malaysia (MQA). Pihak pengurusan tertinggi KUIM sentiasa mencari pelaksanaan yang 
efektif bagi memastikan mahasiswa mendapat pendedahan yang lengkap dari segala aspek teori 
dan praktikal agar mereka mudah diterima dipasaran pekerjaan. Ini telah dibuktikan terdapat ramai 
graduan lepasan KUIM telah berjaya menabur khidmat mereka di beberapa syarikat di luar negara 
seperti di Singapura, Qatar, Arab Saudi, Sri Lanka, Kemboja, Emiriyah Arab Bersatu (UAE), dan 
Indonesia.

Segala usaha-usaha ini adalah untuk memperlihatkan kepada semua bahawa komitmen KUIM 
sebagai destini kejayaan anak bangsa dan menjadi sebuah IPT yang berdaya saing dalam 
melahirkan dan memberi pendidikan sempurna serta mampu menandingi IPT lain di Malaysia.

PROF. DATUK DR. HJ. BAHARUDIN BIN HJ. PUTEH

PENGENALAN

Pusat Pendidikan Jamiyah (JEC) dan Kolej Universiti Islam Melaka (KUIM) telah 
menandatangani satu perjanjian persefahaman pada 11 November  2010 di Pusat 
Konvensyen Sumatera, Batam, Indonesia. Perjanjian yang diwakili oleh Encik Mohd 
Yunos Bin Mohd Shariff, ketika itu Setiausaha Agung  Jamiyah Singapura dan Profesor 
Emeritus Datuk Wira Dr Mohd Yusoff Bin Haji Hashim sebagai Naib Canselor KUIM telah 
memeterai satu rangka kerjasama dalam bidang pendidikan, latihan dan penyelidikan 
untuk menghasilkan ilmu dan pengalaman yang bermanfaat untuk mereka yang 
mengikuti kursus ini dan bagi kepentingan kedua-dua negara.

Pada 13 Oktober 2011, Jabatan Pendidikan Jamiyah sekali lagi telah menandatangani 
satu perjanjian untuk bekerjasama dalam menawarkan Diploma Syariah Islamiyyah 
untuk pelajar-pelajar di Singapura. Kursus Diploma Syariah Islamiyyah ini telah mendapat 
sambutan yang amat menggalakkan dari masyarakat Islam setempat. Kejayaan dalam 
usahasama ini adalah satu titik bersejarah dalam perjalanan JEC bukan sahaja untuk 
mempelbagaikan takhassus (perkhususan) pendidikan agama tetapi juga untuk 
memberi wadah alternatif yang bermutu kepada masyarakat Islam tempatan. 

Usaha dalam memenuhi tuntutan dan kehendak semasa masyarakat Islam Singapura 
khususnya tidak berhenti di situ sahaja. Pada tarikh 2 Oktober 2012, terukir satu lagi 
pemetraian perjanjian usahasama antara kedua-dua institusi dalam menawarkan dua 
lagi Program Diploma iaitu Diploma Usuluddin dan Diploma Tahfiz Wal Qiraat. 

Kursus-kursus diploma ini adalah satu usaha perintis ke arah menjana masyarakat 
Islam yang cemerlang. Ini kerana diploma ini bukan sahaja diiktiraf oleh Kementerian 
Pendidikan Tinggi di Malaysia tetapi juga di universiti-universiti Islam khususnya di 
Indonesia dan Timur Tengah. Diharapkan para pelajar dapat merebut peluang keemasan 
yang diberikan oleh pihak JEC dan KUIM ini.

PENGENALAN

PUSAT 
  PENDIDIKAN

JAMIYAH

VISI
Mencapai tahap kecemerlangan dalam pendidikan Islam agar menjadi Muslim 
yang beridentiti unik lagi berdaya saing.

MISI
i. Mencapai tahap kecemerlangan bagi para pelajar yang mengikuti kelas-kelas         
JEC dalam ilmu pengetahuan agama yang seimbang dan berdasarkan Al-Quran 
dan As-Sunnah.

ii. Memupuk cinta terhadap Allah SWT dan Nabi Muhammad SAW.

iii. Membentuk para pelajar agar mencontohi sifat dan cara hidup Rasulullah 
SAW yang merupakan contoh terbaik untuk manusia sejagat.

iv. Melengkapkan para pelajar dengan tatasusila Islami dalam kehidupan 
seharian dan juga dalam berinteraksi dengan masyarakat berbilang kaum dan 
agama.

FALSAFAH
Setiap anak dilahirkan dalam fitrah, justeru itu perlu dibentuk dan diasuh sebaik 
mungkin agar menjadi berguna kepada masyarakat, agama dan bangsa.

TUNGGAK
Menyediakan pendidikan ukhrawi menyeluruh yang membina jati diri, insan 
berhati luhur, berpekerti murni, berilmu terkini.

PUSAT PENDIDIKAN JAMIYAH

KELAS DIPLOMA SYARIAH ISLAMIYYAH
Tahun Pertama (Sepenuh Masa)
Semester 1, 2012

• Hal Ehwal Mahasiswa dan Alumni
• Kemudahan hot spot (wifi zone) 
• Perpustakaan dan makmal komputer 
• Bilik darjah yang kondusif
• Dewan serbaguna
• Kemudahan pengangkutan
• Perkhidmatan sokongan pelajar yang cekap dan mesra
• Berdekatan pasaraya dan kafe 
• Lokasi yang mudah 

KEMUDAHAN-KEMUDAHAN JEC

Alamat Pusat Pendidikan Jamiyah:
No. 190 Changi Road, Bangunan MDIS #04-01 Singapura (419974)
Tel: 64780475  
www.jamiyah.org.sg

BAHASA PENGANTAR
• Bahasa Melayu dan Bahasa Arab

TATACARA PENGENDALIAN PENGAJARAN 
KURSUS PENGAJIAN
• Kuliah dan Tutorial

KEMUDAHAN-KEMUDAHAN JEC | BAHASA PENGANTAR |
TATACARA MENGENDALI PENGAJARAN KURSUS PENGAJIAN

•3 tahun (6 semester) bagi pelajar sepenuh masa.

•2 1/2  tahun (5 semester) bagi pelajar sepenuh masa.

•3 tahun (6 semester) bagi pelajar separuh masa.

TEMPOH PENGAJIAN 
(Diploma Syariah Islamiyyah & Diploma Usuluddin)

Kelayakan Kemasukan
i. 3 kredit GCE ‘O’ level  berserta Bahasa Arab ATAU
 
ii. Lain-lain kelulusan akan dipertimbangkan secara berasingan.

PEMBAYARAN
YURAN BULANAN 
YURAN PENDAFTARAN 
YURAN PEPERIKSAAN
YURAN CCA 

SGD 200 / SEBULAN
SGD 100 / SEKALI SAHAJA
SGD 100 / SEMESTER
SGD 100 / SEMESTER

SGD 180 / SEBULAN
SGD 100 / SEKALI SAHAJA
SGD 20  / MODUL
N.A 

TEMPOH PENGAJIAN | KELAYAKAN KEMASUKAN |
PEMBAYARAN

TEMPOH PENGAJIAN 
(Diploma Tahfiz Wal Qiraat)

SINOPSIS DIPLOMA 
SYARIAH ISLAMIYYAH

OBJEKTIF KURSUS PENGAJIAN
i. Kursus ini bertujuan untuk melahirkan individu yang berpengetahuan 
dan arif di dalam bidang pengajian Syariah dan perundangan Islam serta 
dapat mempraktikkan keilmuan pelajar di peringkat pekerjaan apabila tamat 
pengajian nanti. 

ii. Kursus ini juga menyediakan asas bagi mereka yang ingin melanjutkan 
pengajian ke peringkat yang lebih tinggi seperti melanjutkan pengajian di 
peringkat ijazah di dalam mahupun di luar negara.

iii. Melahirkan pelajar-pelajar yang berdaya saing di dalam bidang Syariah di 
mana mereka mampu mengaplikasikan apa yang telah dipelajari ke dalam 
bidang pengajaran mahupun di dalam bidang pengurusan. 

HASIL PEMBELAJARAN KURSUS PENGAJIAN
i. Pelajar yang mengikuti kursus ini mempunyai pendedahan dan 
pengetahuan yang luas di dalam bidang Syariah di mana mereka mampu 
mengaplikasikannya di dalam kehidupan dan pelbagai sektor pekerjaan.

ii. Pelajar dapat bersedia dan mengetahui di dalam pembelajaran Syariah 
dan mempunyai persediaan yang cukup bagi mereka yang berminat untuk 
menyambung pengajian di peringkat yang lebih tinggi di dalam atau luar 
negara.

iii. Pelajar mampu bersaing seiring dengan perkembangan semasa yang 
memerlukan pengetahuan yang luas di dalam bidang Syariah.

OBJEKTIF KURSUS PENGAJIAN | HASIL PEMBELAJARAN 
KURSUS PENGAJIAN 

FIQH IBADAT (FQI 2012)
Kursus ini membincangkan tentang pensyariatan hukum-hukum ibadat yang 
wajib seperti Thoharah, Solat, Zakat, Puasa dan Haji. Membincangkan juga 
tentang kedudukan ibadat  dan kaedah yang dilaksanakan sebagaimana yang 
dianjurkan supaya dapat mempraktikkannya dengan lebih baik.

TARIKH TASYRI` (SYR 3093)
Kursus ini memberi pemahaman tentang sejarah di dalam pembinaan hukum, 
perundangan Islam, sumber-sumber utama yang disarankan Islam serta 
memberikan kefahaman di dalam perbezaan pendapat dalam pembinaan 
hukum yang pelbagai mazhab. 
 
ULUM QURAN (ULQ 2012)
Kursus ini membincangkan mengenai Al-Quran dari sudut penurunannya, 
pengumpulan ayat dan penyusunannya, wahyu, hikmah penurunan secara 
beransur-ansur, mukjizat, ayat-ayat Makkiyah dan Madaniyah serta ilmu qiraat.
 
TAUHID (THD 2012)
 Kursus ini membincangkan pengertian Ilmu Tauhid, kewajipan mempelajarinya, 
hukum iman mereka yang bertaqlid, sifat-sifat Allah dan pembahagiannya. 
Ia juga membincangkan tentang perkara-perkara syubahat, nabi-nabi yang 
diutuskan serta kebenarannya. 

FIQH AL-KITAB  1  (SYR 3013) 
Kursus ini membincangkan ayat-ayat Al-Quran yang terkandung di dalamnya 
hukum-hukum serta mengeluarkan hukum yang terkandung di dalam ayat-ayat 
yang terpilih, seperti surah Al-Fatihah dan ayat 102 – 103 surah Al-Baqarah. 

SINOPSIS SETIAP SUBJEK DIPLOMA 
SYARIAH ISLAMIYYAH

SINOPSIS SETIAP SUBJEK DIPLOMA 
SYARIAH ISLAMIYYAH

HIFZ AL-QURAN 1 (AQT 2013)
Kursus ini membolehkan pelajar menghafaz juzuk satu, dua dan tiga serta 
membaca dengan mengikut bacaan tajwid yang betul dan hukum-hukumnya.

NAHU WA SARF (BHA 2013)  
Kursus ini membincangkan tentang kaedah nahu dan sarf di dalam 
penggunaannya semasa membuat ayat dan menghasilkan sesuatu 
perkataan dengan betul mengikut kaedahnya serta membolehkan pelajar 
bertutur mengikut gaya bahasa yang sempurna.

PENGAJIAN ISLAM (MPW 1143)
Kursus ini memberi penerangan untuk lebih mengenali Islam sebagai sebuah 
tamadun sejagat dan cara hidup yang bersepadu dan berseimbangan yang 
menyumbang kepada kemajuan hidup negara, termasuk masyarakat Islam 
dan menjadi insan yang positif untuk semua zaman.

MABAHITH AL-AHKAM (SYR 3073) 
Kursus ini membincangkan tentang sejarah dan perkembangan Ilmu Usul 
Fiqh serta mengetahui dan mempelajari perbahasan di dalam Ilmu Usul Fiqh. 
Membincangkan juga pendapat ulama dan pembahagian hukum dengan 
jelas serta penggunaan dalil yang terpilih di dalam sumber untuk menentukan 
sesuatu hukum. 

ULUM HADITH (ULH 2012) 
Kursus ini membincangkan tentang pengertian As-Sunnah, perbezaannya 
dengan khabar dan athar, sejarah perkembangan As-Sunnah di zaman nabi,  
sahabat dan tabi`in serta pembahagian hadis.

FIQH SUNNAH 1 (SYR 3033)
Kursus ini adalah mengenai Ilmu Hadis yang berkaitan dengan hukum-hukum 
dan mengetahui cara hukum dikeluarkan berdasarkan hadis yang terpilih. Pelajar 
dapat memahami perbezaan pendapat ulama’ serta dapat membezakan hadis 
yang digunakan di dalam istinbat hukum.

FIQH IBADAT PERBANDINGAN (SYR 3053)
Kursus ini membincangkan perselisihan dan perbahasan tentang hukum-hukum 
yang terpilih di kalangan mazhab empat dan ulama yang membahaskannya. 
Perbincangan pendapat ulama’ adalah berkaitan tentang masalah Bersuci, 
Solat dan Zakat. 

HIFZ QURAN 2 (AQT 2023) 
Kursus ini membolehkan pelajar menghafaz juzuk empat, lima dan enam serta 
membaca dengan mengikut bacaan tajwid yang betul dan hukum-hukumnya.
 
KAEDAH PENYELIDIKAN (IQM 2023) 
Kursus ini memberi pengetahuan kepada pelajar tentang proses membuat 
penyelidikan secara ilmiah. 

FIQH AS-SUNNAH 2 (SYR 3043)
Kursus ini membincangkan tentang ilmu hadis yang berkaitan dengan tajuk dan 
mengetahui cara hukum dikeluarkan berdasarkan hadis yang terpilih, seperti 
hadis yang berkaitan dengan Solat, Zakat, Puasa dan Haji. 

SINOPSIS SETIAP SUBJEK DIPLOMA 
SYARIAH ISLAMIYYAH

SINOPSIS SETIAP SUBJEK DIPLOMA 
SYARIAH ISLAMIYYAH

FIQH MUAMALAT PERBANDINGAN (SYR 3063)
Kursus ini membincangkan perselisihan dan perbahasan tentang hukum- 
hukum yang terpilih di kalangan mazhab empat khususnya dalam bab-bab 
jual beli yang diharuskan dan yang dilarang.

QAWAID FIQHIYYAH (SYR 3163)
Kursus ini membincangkan tentang penggunaan kaedah Fiqh di dalam 
menentukan hukum dan menggunakan kaedah Fiqh mengikut kaedah yang 
betul. Mempelajari kaedah-kaedah Fiqh yang digunakan oleh ulama dan 
perbezaan kaedah di antara mereka.
 
ENGLISH FOR SPECIAL PURPOSE (ESP 2012)
Kursus ini membantu pelajar menguasai kemahiran bahasa Inggeris dari 
pelbagai aspek perbincangan, khususnya dalam menghadapi prospek kerjaya 
mereka nanti. 
 
FIQH JINAYAT (SYR 3113)
Kursus ini membincangkan dan mempelajari pembahagian jenayah di dalam 
Islam serta hukuman yang dikenakan ke atas penjenayah. Membincangkan 
pandangan ulama tentang hukum jenayah dan membezakan hukuman bagi 
setiap jenis jenayah yang dilakukan. 

KERTAS PROJEK (IQM 2033)
Satu projek yang akan dijalankan oleh pelajar tahun akhir selama satu semester 
dan diselia oleh pensyarah. Pelajar akan memilih tajuk yang barkaitan dengan 
bidang dan dikehendaki merancang, melaksanakan, menganalisis data primer 
atau skunder dan menulis laporan penyelidikan secara saintifik. 

FIQH MUNAKAHAT (SYR 3123)
Kursus ini membincangkan tentang ciri-ciri dan kelebihan di dalam perkahwinan 
serta hukum yang berkaitan dengannya. Memahami konsep sebenar di dalam 
perkahwinan serta kaedah dan proses serta etika di dalam perkahwinan.
 
FIQH QADAYA MUASARAH (SYR 3143)
Kursus ini membincangkan permasalahan hukum yang berkaitan dengan isu 
semasa dan kaedah fiqh yang digunakan di dalam menentukan hukum seperti 
zakat, insurans, simpanan dan sebagainya. 
  
ADAB WA BALAGHAH (BHA 2023)
Kursus ini memberi pelajar pengetahuan tentang penggunaan kaedah nahu 
dan sarf semasa membuat ayat dan menghasilkan sesuatu perkataan dengan 
betul selain memahami keindahan gaya bahasa Arab dengan kaedah yang 
betul.
 
ASAS STATISTIK (IQM 2013)
Kursus ini adalah perbincangan mengenai pengenalan statistik, data dan 
persampelan, persembahan data, ukuran kecenderungan, ukuran serakan, 
kolerasi dan regrasi, analisis data siri masa, nombor indeks dan kebarangkalian. 

MABAHITH TURUQ ISTINBAT (SYR 3083)
Kursus ini membincangkan tentang lafaz-lafaz ayat yang terkandung di 
dalam Al-Quran. Mengetahui ayat-ayat yang berbentuk larangan dan perintah. 
Membincangkan juga pendapat ulama dan pembahagian hukum dengan 
jelas serta penggunaan dalil yang terpilih di dalam sumber untuk menentukan 
sesuatu hukum.

SINOPSIS SETIAP SUBJEK DIPLOMA 
SYARIAH ISLAMIYYAH

SINOPSIS SETIAP SUBJEK DIPLOMA 
SYARIAH ISLAMIYYAH

FIQH MUAMALAT (SYR 3103)
Kursus ini membincangkan tentang dalil-dalil di dalam hukum jual beli dan 
sejarahnya di dalam Islam serta mengetahui konsep sebenar di dalam jual 
beli secara Islam. 

FIQH MIRATH (SYR 3133)
Kursus ini membincangkan tentang wasiat dan pemberian di dalam Islam, 
kepentingan pembahagian harta kepada mereka yang layak mengikut hukum 
yang ditentukan Islam, kaedah pembahagian harta dengan betul dan individu-
individu yang berhak menerima harta perwarisan.

DAKWAH ISLAMIYYAH (DAI 2012)
Kursus ini membincangkan tentang konsep dan cara berdakwah menggunakan 
panduan, tatatertib dan amalan yang betul.
 
FIQH AL-KITAB 2 (SYR 3023)
Kursus ini membincangkan mengenai ayat-ayat Al-Quran yang terkandung 
di dalamnya hukum-hukum serta mengeluarkan hukum yang terkandung di 
dalam ayat-ayat yang terpilih, seperti surah Ali Imran ayat 28, 96-97, surah 
An-Nisa` ayat 93 dan sebagainya. 
  
PERUNDANGAN ISLAM DI SINGAPURA (KDI 4033)
Kursus ini membincangkan mengenai sejarah perundangan Islam di 
Singapura serta menjelaskan pembentukan sistem perundangan Islam yang  
menyeluruh dan sistematik.

SINOPSIS DIPLOMA 
USULUDDIN

OBJEKTIF KURSUS PENGAJIAN
i. Kursus ini bertujuan untuk melahirkan individu yang berpengetahuan dan 
arif diperingkat ikhtisas di dalam bidang pengajian Usuluddin serta dapat 
mempraktikkan keilmuan pelajar di dalam kehidupan dan alam pekerjaan.

ii. Kursus ini juga akan menyediakan asas bagi mereka yang ingin melanjutkan 
pengajian  ke peringkat yang lebih tinggi seperti melanjutkan pengajian di 
peringkat ijazah  di dalam mahupun di luar Negara.

iii. Melahirkan pelajar-pelajar yang berdaya saing di mana mereka mampu 
mengaplikasikan di dalam bidang pengajaran mahupun di dalam bidang 
pengurusan. 

HASIL PEMBELAJARAN KURSUS PENGAJIAN
i. Pelajar yang mengikuti kursus ini mempunyai pendedahan dan 
pengetahuan yang luas di dalam bidang Usuluddin di mana mereka mampu 
mengaplikasikannya di dalam kehidupan dan pelbagai sektor pekerjaan.

ii. Pelajar dapat bersedia dan mengetahui di dalam pembelajaran Usuluddin 
dan mempunyai persediaan yang cukup bagi mereka yang minat untuk 
menyambung pengajian di peringkat yang lebih tinggi di dalam atau luar 
Negara.

iii. Pelajar mampu bersaing seiring dengan perkembangan semasa yang  
memerlukan pengetahuan yang luas di dalam bidang Usuluddin.

OBJEKTIF KURSUS PENGAJIAN | HASIL PEMBELAJARAN 
KURSUS PENGAJIAN  

ULUM QURAN (ULQ 2012)
Kursus ini membincangkan mengenai Al-Quran dari sudut penurunannya, 
pengumpulan ayat dan penyusunannya serta menolak prasangka buruk 
terhadap kesucian Al-Quran.Ia juga menyentuh mengenai ayat-ayat Makkiyah 
dan Madaniyah.

HADITH 1 (ULD 3013)
Kursus ini mengkaji hadis-hadis yang berkaitan dengan Masjid dan kelebihannya, 
persoalan mengenai ibadat Solat dan hukumnya, kewajipan Zakat, Puasa dan 
Haji bagi setiap Muslim dalam melaksanakan kewajipannya kepada Allah.

TAUHID (THD 2012)
Kursus ini membincangkan pengertian Ilmu Tauhid, kewajipan mempelajarinya, 
hukum iman mereka yang bertaqlid, sifat-sifat Allah dan pembahagiannya. Ia 
juga membicarakan terhadap perkara-perkara syubahat, nabi yang diutuskan 
serta kebenarannya di samping menolak pendapat yang menafikan kebenaran 
para rasul yang diutuskan oleh Allah.

FIQH IBADAT (FQI 2012)
Kursus ini membincangkan tentang pensyariatan di dalam hukum-hukum 
ibadah serta pelaksanaanya. Mempelajari tentang kedudukan ibadah di 
dalam Islam selain membincangkan juga kaedah yang dilaksanakan di dalam 
melakukan ibadah dengan baik dan sempurna.

SINOPSIS SETIAP SUBJEK DIPLOMA 
USULUDDIN

NUZUM ISLAM (ULD 3033)
Kursus ini membincangkan mengenai pengertian Sistem Pemerintahan Islam 
dan kebaikan yang terdapat padanya, bermula dari zaman Rasulullah s.a.w 
diikuti zaman sahabat,  tabi’in dan mereka selepasnya meliputi pentadbiran 
dan pengurusan Negara secara am.

PENGAJIAN ISLAM (MPW 1143)
Kursus ini memberi penerangan untuk lebih mengenali Islam sebagai sebuah 
tamadun sejagat dan cara hidup yang bersepadu dan seimbang serta 
menyumbang kepada kemajuan hidup negara, termasuk masyarakat Islam 
dan menjadi insan yang positif untuk semua zaman.

HIFZ AL-QURAN 1 (AQT 2011)
Kursus ini membolehkan pelajar supaya menghafal juzuk satu, dua dan 
tiga serta membaca dengan mengikut bacaan tajwid yang betul selain 
membincangkan tentang hukum-hukum tajwid yang ada di dalam Al-Quran. 

KHITABAH WA AL-DAKWAH (ULD 3053)
Kursus ini membincangkan mengenai pengertian Khitabah, kepentingannya, 
syarat-syarat pemidato, persediaan yang perlu ada, akhlak para pemidato. 
Juga menjelaskan tentang konsep berdakwah dengan pelbagai cara sesuai 
dengan zamannya, termasuk khutbah Jumaat, syarat-syarat dan rukunnya.

SINOPSIS SETIAP SUBJEK DIPLOMA 
USULUDDIN

NAHU WA SARF (BHA 2012)
Kursus ini menjadikan para pelajar berkemahiran dalam mengenal pasti 
kaedah nahu dan sarf khususnya di dalam penggunaannya semasa membuat 
ayat dan menghasilkan sesuatu perkataan dengan betul mengikut kaedahnya. 
Membincangkan juga tentang i’rab perkataan dengan betul serta membolehkan 
bertutur mengikut gaya bahasa yang sempurna.

TASSAWUF ISLAM (ULD 3043)
Kursus ini membincangkan mengenai pengertian Tassawuf, sejarah 
perkembangannya, ciri-ciri Tassawuf, Ilmu Tassawuf pada kurun pertama dan 
kedua serta selepasnya, pandangan golongan orientalis dan sifat-sifat mulia 
bagi golongan Ahli Sufi. Ia juga menyentuh mengenai kedudukan Mukmin dalam 
hubungannya dengan Allah.

FALSAFAH ISLAM (ULD 3103)
Kursus ini membincangkan mengenai pengertian Falsafah dan Islam,juga 
mengenai konsep Tauhid kepada Allah, sumber-sumber Ilmu menurut kaca 
mata Islam dan Barat khususnya dari pandangan Imam Ghazali tentangnya 
dan Falsafah Yunani serta Implikasinya dan lain-lain lagi.

DAKWAH ISLAMIYYAH (DAI 2012)
Kursus ini membincangkan tentang konsep dan cara berdakwah di samping 
tujuan utama untuk berdakwah. Mempelajari amalan di dalam berdakwah 
serta panduan dan amalan yang betul di dalam berdakwah. Membincangkan 
kaedah berdakwah dan teknik berdakwah yang berkesan.

SINOPSIS SETIAP SUBJEK DIPLOMA 
USULUDDIN

ULUM HADITH (ULH 2012)
Kursus ini kembincangkan pengertian As-Sunnah, perbezaannya dengan 
Khabar dan A’thar. Ia juga menyentuh sejarah perkembangan As-sunnah 
di zaman Nabi,Sahabat dan Tabi’in. Di samping pembahagian Hadis dan 
kedudukannya serta persoalan sanad menurut Islam.

TAFSIR MAUDHUI (ULD 3063)
Kursus ini membincangkan mengenai sejarah pertumbuhan Ilmu Tafsir, 
metodologi golongan pentafsir, juga menyentuh perkara-perkara mengenai 
keimanan, ciri-ciri orang beriman, persaudaraan dalam Islam, ikhlas dalam 
amalan dan beberapa pengertian terhadap Islam itu sendiri.

PERBANDINGAN AGAMA (ULD 3083)
Kursus ini membincangkan mengenai agama-agama di langit serta 
penyelewengan yang berlaku. Pengertian agama menurut agama masing-
masing, perbezaan antara agama Allah dan agama ciptaan manusia serta 
penekanan terhadap kebenaran agama Islam dan ajaran Nabi SAW

FIQH MUAMALAT DAN JINAYAT (ULD 3173)
Kursus ini membincangkan tentang sistem jual beli yang halal dan haram 
di dalam Islam termasuk urusan Ijarah,Hibah & Kontrak. Begitu juga, 
perbincangan mengenai perkara mengenai jenayah menurut pandangan 
Islam serta huraiannya.

SINOPSIS SETIAP SUBJEK DIPLOMA 
USULUDDIN

ADAB WA BALAGHAH (BHA 2022)
Kursus ini menjadikan para pelajar mengetahui dan memahami serta 
mengenalpasti segala kaedah nahu dan sarf di dalam penggunaannya 
semasa membuat ayat dan menghasilkan sesuatu perkataan dengan betul 
mengikut kaedahnya. Membincangkan juga keadaan sifat dan mausuf di 
dalam penggunaannya serta memahami keindahan gaya bahasa Arab dengan 
kaedah yang betul.

ENGLISH FOR SPECIFIC PURPOSE (ESP 2012)
Kursus ini membantu pelajar kemahiran bahasa Inggeris dari pelbagai aspek 
perbincangan, khususnya dalam menghadapi prospek kerjaya mereka nanti. 

STATISTIK PERNIAGAAN (IQM 2013)
Kursus ini menjadikan para pelajar dapat membezakan jenis-jenis statitstik dan 
mampu mengumpul data untuk kajian dengan menggunakan kaedah-kaedah 
pengumpulan data yang tertentu.

MANTIQ (ULD 3103)
Kursus ini membincangkan mengenai pengertian Falsafah dan Islam. Ianya 
juga mengenai konsep Tauhid kepada Allah, sumber-sumber Ilmu menurut kaca 
mata Islam dan Barat dan pandangan Imam Ghazali mengenai Falsafah Yunani 
dan Implikasinya dan lain-lain lagi.

SINOPSIS SETIAP SUBJEK DIPLOMA 
USULUDDIN

TAFSIR TAHLILI (ULD 3073)
Kursus ini membincangkan mengenai huraian surah Al-Ahzab secara 
mendalam. Ianya menyentuh pengajaran dan panduan ke atas umat Islam 
dalam segala lapangan juga berkenaan surah An-Nur yang menyentuh 
terhadap larangan Zina, melakukan tuduhan, dan fitnah terhadap isteri nabi 
serta pengajaran-pengajaran yang lain.

ILMU AL-RIJAL WA MANAHIJ AL-MUHADDISIN (ULD 3113)
Kursus ini membincangkan mengenai Manhaj, Hadis, pengertian As-Sunnah 
serta cara-cara penyampaiannya di zaman nabi dan sahabat disamping 
tentang kritikkan sahabat terhadap matan, sanad dan hadis.

KAEDAH PENYELIDIKAN (IQM 2023)
Penumpuan lebih diutamakan kepada proses membuat penyelidikan secara 
ilmiah. 
 
MANHAJ MUFASSIRIN (ULD 3123)
Kursus ini membincangkan mengenai pengertian Manhaj Mufassirin, 
Kaedah Penafsiran yang digunakan, Kaedah Penafsiran di zaman nabi, 
contoh para sahabat yang terlibat dalam menafsir Al-Quran, termasuk juga 
membincangkan perkara dongeng yang terdapat dalam Al-Quran.

HIFZ AL- QURAN 2 (AQT 2021)
Kursus ini membolehkan pelajar supaya  menghafal juzuk empat, lima dan 
enam serta membaca dengan mengikut bacaan tajwid yang betul selain 
membincangkan tentang hukum-hukum tajwid yang ada di dalam Al-Quran.

SINOPSIS SETIAP SUBJEK DIPLOMA 
USULUDDIN

SIRAH TAHLILIYYAH (ULD 3133)
Kursus ini membincangkan mengenai sejarah kehidupan nabi Muhammad 
s.a.w.samada sebelum menjadi rasul dan selepasnya.Ia juga menyentuh 
mengenai proses penurunan wahyu, pengertiannya, dakwah nabi dipermulaan 
Islam, fitnah dan ancaman terhadap mereka yang menganut Islam serta 
pengajaran dakwah yang disampaikan oleh nabi.

HADITH 2 (ULD 3023)
Kursus ini membincangkan mengenai nikah alam Islam, syarat-syaratnya, 
memilih isteri yang baik, persoalan Talak, Iddah bagi isteri yang ditalak, 
penyusuan dan penjagaan anak, poligami dan lain-lain lagi berkenaan dengan 
urusan perkahwinan dalam Islam.

ISLAM & IDEOLOGI (ULD 3163)
Kursus ini membincangkan mengenai asas pengetahuan manusia,mengkaji 
ilmu-ilmu wahyu, perbincangan pemikiran-pemikiran serta fahaman kebendaan 
yang merosakkan, juga membincangkan akan peranan golongan ulama’ dan 
pemimpin,menyentuh perkembangan terkini di Singapura serta lain-lain  lagi.

DAKHIL FIT TAFSIR (ULD 3153)
Kursus ini memahami keaslian ilmu Tafsir dan mengenali dengan lebih terperinci 
unsur-unsur asing di dalam ilmu Tafsir.

SINOPSIS SETIAP SUBJEK DIPLOMA 
USULUDDIN

SINOPSIS SETIAP SUBJEK DIPLOMA 
USULUDDIN

KERTAS PROJEK (IQM 2033)
Satu projek yang dijalankan oleh pelajar tahun akhir selama satu semester 
dan diselia oleh pensyarah. Pelajar memilih tajuk yang berkaitan dengan 
bidang Fakulti dan dikehendaki merancang, melaksanakan, menganalisis 
data primer atau sekunder, dan menulis laporan penyelidikan secara saintifik.

AQIDAH ISLAMIYYAH (ULD 3143)
Merupakan subjek yang menjadi asas bagi setiap orang yang beriman, 
bagi mengetahui dan mengenal zat Allah dan segala sifat-sifatNya. Ia juga 
membincangkan tentang dalil kewujudan Allah melalui pelbagai ciptaan yang 
terdapat di langit dan di bumi.                                       

SINOPSIS DIPLOMA 
TAHFIZ AL-QURAN 
WAL QIRAAT 

OBJEKTIF KURSUS PENGAJIAN

i.  Melahirkan Huffaz (Hafiz dan Hafizah) yang mahir dalam pembacaan dan 
pengajian Ilmu Al-Quran Al-Karim bagi memelihara kesucian dan kesahihan 
Al-Quran Al-Karim

ii.   Melahirkan Qurra’ (Qari dan Qariah) yang mahir lagi berwibawa dalam 
seni  bacaan Al-Quran dan Ilmu Qiraat.

iii. Melahirkan (Pendakwah) pendidik dan Imam yang bertauliah lagi 
profesional melalui ilmu-ilmu Al-Quran.

HASIL PEMBELAJARAN KURSUS PENGAJIAN

i. Pelajar berkemampuan untuk menghafal Al-Quran sebanyak 30 Juzuk 
dengan cara yang betul dan berkesan.

ii. Pelajar akan memperolehi pendedahan yang lebih luas dalam bidang Al-
Quran dan Qiraat sab’ah di mana mereka mampu untuk mengaplikasikan 
dalam kehidupan atau di bidang pekerjaan khusus dalam bidang Al-Quran.

iii. Pelajar dapat mempratikkan ilmu Al-Quran dan bacaan qiraat sab’ah di 
dalam masyarakat di mana Al-Quran dijadikan sumber rujukan utama.

OBJEKTIF KURSUS PENGAJIAN | HASIL PEMBELAJARAN 
KURSUS PENGAJIAN 

HIFZ AL-QURAN I (PAQ 1014)
Kursus ini melatih untuk menghafaz ayat Al-Quran sebanyak 5 Juzuk. 
Mengetahui hukum-hukum tajwid dan mempraktikannya.

ASAS ILMU TAJWID  (PIT 1072)
Kursus ini memberikan kepada pelajar hukum-hukum tajwed dan praktikannya 
dalam bacaan Al-Quran. Seperti mauduk Ahkam Sakinah, Basmalah dan 
Isti’azah.

ILMU QIRAAT I (ILMI) (PIQ 1112)
Kursus ini memberi pendedahan kepada pelajar tentang ilmu Qiraat Sab’ah 
dan kefahaman tentang imam-imam Qiraat Sab’ah.

FIQH I (Al-Ibadat) (PUI 1243)
Kusus ini memberi pendedahan tentang sejarah dan dalil-dalil pensyariatan 
hukum ibadah dalam Islam sekaligus dapat mengetahui kaedah perlaksanaan 
hukum ibadah dalam Ibadah Islam. Tajuk yang akan dipelajari adalah Solat, 
Puasa, Zakat dan selainnya. 

ADAB HAMALATUL QURAN (PUI 1272)
Kursus ini memperkenalkan  kepada pelajar berkenaan adab yang perlu ada 
pada seorang Hafiz dan membezakan peribadi antara penghafaz Al-Quran 
dengan orang awam.

BAHASA ARAB I (PBA 1132)
Kursus ini memberi pengetahuan tentang kaedah susunan perkataan dalam 
Bahasa Arab dan mengetahui tentang penukaran baris dalam penggunaan 
perkataan arab.

SINOPSIS SETIAP SUBJEK DIPLOMA 
TAHFIZ WAL QIRAAT

SINOPSIS SETIAP SUBJEK DIPLOMA 
TAHFIZ WAL QIRAAT

HIFZ  AL-QURAN II (PAQ 1024)
Kursus ini membolehkan para pelajar membaca Al-Quran dengan lancar dan 
menghafaz juzuk 6 hingga 10 berserta hukum tajwid dengan lebih tepat dan 
terperinci.

ILMU TAJWID  II (PIT 1082)
Kursus ini mendedahkan kepada pelajar tentang hukum-hukum tajwid dan 
praktikalnya dalam bacaan Al-Quran dan mengelakkan kesalahan dalam 
hukum,sifat makhraj huruf semasa membaca.

ILMU QIRAAT  II (AMALI ) (PIQ 1122)
Kursus ini memberi pendedahan kepada pelajar tentang Ilmu Qiraat Sab’ah 
dan kefahaman tentang imam-imam Qiraat Sab’ah.

AQIDAH I (PUI 1223)
Kursus ini memberi gambaran yang jelas mengenai Aqidah Islam dengan dalil 
yang menyakinkan dan memberi semangat kepada pelajar agar tabah dalam 
mempertahankan agama.

BAHASA ARAB I (PBA 2142)
Kursus ini memberi pendedahan tentang  kaedah Bahasa Arab dari kata 
terbitan dan mengetahui kaedah i’rab dan penukaran huruf.

TARANNUM (PTM 1172)
Kursus ini memperkenalkan kepada pelajar tentang lagu-lagu Al-Quran agar 
pelajar dapat melagukan Al-Quran dengan bacaan yang betul.

HIFZ  AL-QURAN III (PAQ 2034)
Kursus ini membolehkan para pelajar membaca Al-Quran dengan lancar dan 
menghafaz ayat Al-Quran dari juz  11 - 15.

QIRAAT ILMI I (PSQ 2282)
Kursus ini memberi pendedahan kepada pelajar tentang ilmu Qiraat Sab’ah dan 
memberi kefahaman tentang imam-imam Qiraat Sab’ah.

QIRAAT AMALI  I (PSQ 2302 )
Kursus ini memberi pendedahan kepada pelajar tentang ilmu Qiraat Sab’ah dan 
memberi kefahaman tentang imam-imam Qiraat Sab’ah secara praktikal. 

BAHASA ARAB II (PBA 2152)
Kursus ini memberi pendedahan kaedah Bahasa Arab dari kata terbitan dan 
mengetahui kaedah i’rab dan penukaran huruf.

HADITH WA MUSTHALAH (PUI 2263)
Kursus ini memberi pengetahuan tentang pembahagian Hadis Nabi SAW dan 
sumber hadis dapat dijadikan sebagai panduan hidup selepas Al-Quran.

HIFZ  AL-QURAN  IV (PAQ 2024)
Kursus ini membolehkan para pelajar membaca Al-Quran  dengan lancar dan 
menghafaz juz 15-21 berserta hukum tajwid dengan lebih tepat dan terperinci.

SINOPSIS SETIAP SUBJEK DIPLOMA 
TAHFIZ WAL QIRAAT

QIRAAT ILMI II (PSQ 2292)
Kursus ini memberi pendedahan kepada pelajar tentang ilmu Qiraat Sab’ah 
dan memberi kefahaman tentang imam-imam Qiraat Sab’ah.

QIRAAT AMALI  II (PSQ 2312 )
Kursus ini memberi pendedahan kepada pelajar tentang ilmu Qiraat Sab’ah 
dan memberi kefahaman tentang imam-imam Qiraat Sab’ah secara praktikal. 

RASM AL-QURAN (PSQ 2332)
Kursus ini bertujuan memberi pendedahan kepada pelajar mengenai penulisan 
Al-Quran mengikut Rasm Uthmani.

TAFSIR AL-QURAN I (PTQ 2092)
Kursus ini memberi pendedahan dan analisis ayat-ayat Al-Quran kepada 
pelajar dan memahami rahsia dan faedah Al-Quran kepada umat Islam 
sebagai rujukan utama.
 
BAHASA ARAB III (PBA 2162)
Kursus ini memberi pendedahan kepada kaedah Bahasa Arab dari kata 
terbitan dan kaedah I’rab dan penukaran huruf.

AQIDAH II (PUI 2233)
Kursus ini memberi kajian tentang asas Aqidah perkara-perkara ghaib, 
penerangan tentang kehidupan selepas mati dan kehidupan di alam akhirat.

SINOPSIS SETIAP SUBJEK DIPLOMA 
TAHFIZ WAL QIRAAT

SINOPSIS SETIAP SUBJEK DIPLOMA 
TAHFIZ WAL QIRAAT

HIFZ  AL-QURAN V (PAQ 3054)
Kursus ini membolehkan para pelajar membaca Al-Quran  dengan lancar 
dan menghafaz juzuk 22-27 berserta hukum tajwid dengan lebih tepat dan 
terperinci.

QIRAAT AMALI  III (PSQ 3322)
Kursus ini memberi pendedahan kepada pelajar tentang ilmu Qiraat Sab’ah dan 
memberi kefahaman tentang imam-imam Qiraat Sab’ah secara praktikal. 

RASM AL-QURAN (PSQ 3342)
Kursus ini bertujuan memberi pendedahan kepada pelajar mengenai penulisan 
Al-Quran mengikut Rasm Uthmani.

ILMU FAWASIL AL-QURAN (PSQ  3372)
Kursus ini memberi pengetahuan kaedah mengira bilangan ayat dalam Al-Quran 
secara tepat mengikut kiraan Ulama Al-Adad dan mengajarkan memperkenalkan 
Ilmu Fawasil Al-Quran kepada masyarakat.

DAKWAH WAL KHITOBAH (PSQ 3402)
Kursus ini memberi pendedahan mengenai tanggungjawab dakwah dan 
Metodologi Dakwah serta kaedah pengucapan awam.

TAFSIR AL-QURAN II (PTQ 3102)
Kursus ini memberi pendedahan dan analisis ayat-ayat Al-Quran kepada pelajar 
dalam memahami rahsia dan faedah Al-Quran kepada umat Islam sebagai 
rujukan utama. Kursus ini memberi pendedahan tentang sejarah dan dalil-
dalil pensyariatan hukum ibadah dalam Islam sekaligus mengetahui kaedah 
perlaksanaan hukum ibadah dalam ibadah Islam.

SINOPSIS SETIAP SUBJEK DIPLOMA 
TAHFIZ WAL QIRAAT

SINOPSIS SETIAP SUBJEK DIPLOMA 
TAHFIZ WAL QIRAAT

HIFZ AL-QURAN VI (PAQ 3064)
Kursus ini membolehkan para pelajar membaca Al-Quran dengan lancar   
menghafaz juzuk 28-30 dan mengulangkaji berserta dengan hukum tajwid 
yang tepat dan terperinci.

TARIKH AL-QURRA’ (PSQ 3352)
Kursus ini memberi pendedahan kepada para pelajar berkenaan dengan latar 
belakang Imam-Imam Qiraat (Imam Sepuluh).

ULUM AL-QURAN (PSQ 3362)
Kursus ini memberi para pelajar tentang ilmu-ilmu yang berkaitan dengan 
Al-Quran agar mereka mempunyai asas dan persediaan dalam ilmu-ilmu 
tersebut.

TARIKH AL-MUSHAF AS-SYARIF (PSQ 3382)
Kursus ini memperkenalkan kepada pelajar sejarah penurunan Al-Quran dan 
kaedah yang digunakan dalam penulisan Al-Quran dari zaman Rasullullah 
SAW hingga seterusnya.
 
ILMU DHOBT AL-QURAN (PSQ 3392)
Kursus ini mendedahkan kepada pelajar tanda-tanda baris, tanda-tanda 
perbezaan satu huruf dengan huruf yang lain, tanda mad, shidalah dan lain-
lain lagi yang digunakan dalan penulisan Rasm Uthmani.

UNIVERSITI-UNIVERSITI 
YANG DIIKTIRAF

UNIVERSITI-UNIVERSITI YANG 
DIIKTIRAF

MALAYSIA

• UNIVERSITI MALAYA (UM) 
• UNIVERSITI KEBANGSAAN MALAYSIA (UKM) 
• UNIVERSITI SAINS MALAYSIA (USM) 
• UNIVERSITI ISLAM MALAYSIA (USIM) 
• UNIVERSITI ISLAM ANTARABANGSA MALAYSIA (UIAM) 

TIMUR TENGAH 

JORDAN 
• UNIVERSITI AL-BAYT 
• UNIVERSITI YARMOUK 
• UNIVERSITI MU’TAH 

MAGHRIBI 
• UNIVERSITI MUHAMMAD V 
• UNIVERSITI IBNU TUFAIL 
• UNIVERSITI AL-QADHI IYYADH 
MESIR 
• UNIVERSITI KAHERAH 

ASIA TENGGARA 
• UIN SULTAN TAHA SYARIF KASIM, PEKAN BARU, INDONESIA 
• IAIN IMAM BONJOL, PADANG, INDONESIA 
• IAIN SULTAN TAHA SAIFUDDIN, JAMBI, INDONESIA 
• IAIN AR-RANIRI ACEH, INDONESIA

TESTIMONI PELAJAR 
& PENSYARAH
Diploma Syariah Islamiyyah (2012-2014)

Program DSI memberi saya peluang untuk mendalami ilmu 
Syariah secara sistematik dan menyeluruh. Guru-gurunya sangat 
berdedikasi serta banyak memberi galakkan dan sokongan kepada 
pelajar semua. 

Za’iem Al-Hadi Bin Sallim, 
Pelajar DSI

Alhamdulillah kerana saya dapat mengikuti kursus Diploma Syariah Islamiyyah 
ini, kelolaan bersama Kolej Unviersiti Islam Melaka dan Jamiyah Singapura. 
Walaupun ianya berjalan sebagai separuh masa tetapi pembelajaran bagi 
setiap modul itu adalah seperti sepenuh masa. Banyak ilmu-ilmu fiqh yang 
membolehkan saya menilai sesuatu perkara dari berbagai perspektif. Bagi 
saya, kursus Diploma Syariah Islamiyyah ini adalah yang terbaik di antara 
kursus-kursus Diploma Islamiyyah yang ada sekarang ini. 

Encik Anwar Bin Ali, 
Pelajar DSI (Separuh Masa) 

Program DSI ini telah memberi banyak manfaat kepada kami semua. 
Dengan adanya para asatizah yang mempunyai kemahiran yang 
berbeza-beza, ia sama sekali dapat membantu kami dalam pelajaran.
Saya amat memuji kesungguhan Pusat Pendidikan Jamiyah dalam 
mencapai visi mereka untuk melahirkan pelapis Ulama’ dan Asatizah 
di Singapura.

Raja Noor Hidayah Bte Raja Abd Rahman, 
Pelajar DSI

TESTIMONI PELAJAR & PENSYARAH 
DIPLOMA SYARIAH ISLAMIYYAH (2012-2014)

Keunikkan Program Diploma Syariah Islamiyyah hasil kerjasama 
Jamiyah Singapura dan KUIM antara lain menekankan  
pemahaman pelajar dalam pelbagai pendekatan pendidikan.
Struktur dan kandungan kursus diatur dan disusun rapi sejajar 
dengan perkembangan ilmu pengetahuan yang diperolehi oleh 
seorang pelajar. Manakala para pensyarah, bukan sahaja 
memberi penekanan dari aspek ilmu, namun membimbing para 
pelajar agar memiliki akhlak dan wawasan yang tinggi untuk 
agama dan negara.

Ustazah Nur Khadijah Bte Ramli, 
Pensyarah DSI

Pembelajaran Diploma Syariah Islamiyyah mempunyai keunikkan 
tersendiri kerana memberi peluang kepada para pelajar untuk 
mentelaah hasil tulisan ulama’ yang hampir mirip dengan 
pengajian di Universiti Al-Azhar serta mampu mengaitkan 
ilmu yang didapati dalam buku-buku tersebut dengan konteks 
Singapura. Cara pembelajaraanya pula sesuai dengan peringkat 
nasional dengan mengetengahkan teknologi terkini. Mereka juga 
dibiasakan dengan ilmu kemasyarakatan yang penting seperi 
khutbah,berkerjasama dan berdiskusi dengan penuh adab.
Pendek kata, program ini terpilih untuk yang terpilih disisiNya. 
Syabas DSI! 

Shameem Sultanah Bte Abdul Ghafoor, 
Pensyarah DSI

TESTIMONI PELAJAR & PENSYARAH 
DIPLOMA SYARIAH ISLAMIYYAH (2012-2014)

LATAR BELAKANG 
PENSYARAH

LATAR BELAKANG 
PENSYARAH

Ustaz Syed Agil Bin Syed Othman Al-Yahya 
B.A Syariah Islamiyyah, 
Universiti Madinah, Madinah Al-Munawwarah

Ustazah Nur Hafiza Bte Roslee 
B.A Syariah Islamiyyah, 
Universiti Al-Azhar, Kaherah, Mesir

Ustaz Taufik Bin Ramlan 
B.A Usuluddin, 
Universiti Al-Azhar, Kaherah, Mesir 

Encik Mohamed Mubarak Habib
M.A Budaya Kerohanian Islam dan 
Masyarakat Kontemporari, 
Universiti Islam Antarabangsa, Malaysia 
M.ed Kurikulum & Pengajaran NIE, 
Singapura 

Ustaz Muhamed Salehin Bin Deros
B.A Pendidikan, 
Universiti Kuwait, Kuwait 

Ustazah Nur Khadijah Bte Ramli 
B.A Usuluddin, 
Universiti Al-Azhar, Mansoura, Mesir

Cikgu Khairiana Bte Zainal Abiden 
M.ed Pendidikan (Kurikulum, Pengajaran 
dan Pembelajaran), Institut Pendidikan 
Nasional B.A Sains (Matematik),
Universiti Nasional Singapura (NUS) 

LATAR BELAKANG PENSYARAH

Ustazah Sharifah Rashidah Bte Syed Idros Alkaff
B.A Bahasa Arab dan Kesusasteraan, 
Universiti Al-Azhar, Iskandariyah, Mesir.

Ustaz Abdul Samad Bin Yunos 
B.A Syariah Islamiyyah, 
Kolej Universiti Islam Zainal Abidin 

Ustaz Alfian Yasrif Kuchit
M.A Undang-Undang, 
Universiti Kolumbia, New York, Amerika Syarikat
B.A Syariah Islamiyyah 
Universiti Islam Antarabangsa, Malaysia 

Ustazah Siti Masturah Bte Ibrahim
M.A Qanun Fiqh Wa Usulihi, 
Universiti Da’awaa Beirut (Lebanon)    
B.A Syariah Islamiyyah wal Qanun, 
Univerisiti Islah Tripoli (Lebanon) 

Ustazah Fatimah Bte Ali 
B.A Syariah dan Pengajian Islam,     
Universiti Mu’tah, Jordan

Ustazah Sharifah Mastura Bte Syed Idros Alkaff
B.A Syariah Islamiyyah,
Universiti Al-Azhar, Kaherah, Mesir

Ustazah Masaini Bte Isnin 
B.A Syariah Islamiyyah, 
Universiti Brunei Darussalam

-

-

-

-

-

-

-

-

-

-

-

-

-

-

-

-

-

HUBUNGI KAMI

190, Changi Road, Bangunan MDIS #04-01 S(419974)

Waktu Pejabat: 
Isnin-Jumaat (9 pagi – 9 malam)

Sabtu (8 pagi – 4 petang)
Ahad (8 pagi – 1 petang)

Tel: 6478 0475  |  Emel: info@jamiyah.org.sg


